
. DISPOSICIONS XERAIS

XEFATURA DO ESTADO

13240 Lei 25/2011, do 1 de agosto, de reforma parcial da Lei de sociedades de capital
e de incorporacion da Directiva 2007/36/CE do Parlamento Europeo e do
Consello, do 11 de xullo, sobre o exercicio de determinados dereitos dos
accionistas de sociedades cotizadas.

JUAN CARLOS |

RE| DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei.

Preambulo
|

Esta lei ten por obxecto, en primeiro lugar, a reducién do custo de organizacién e
funcionamento das sociedades de capital, a introducién dalgunhas normas de
modernizacion do dereito desta clase de sociedades, reclamadas insistentemente pola
practica, asi como a supresion dalgunhas das mais inxustificadas diferenzas entre o
réxime das sociedades anénimas e o das sociedades de responsabilidade limitada.

En segundo lugar, esta lei pretende a transposicion a lexislacion interna da Directiva
2007/36/CE, do Parlamento Europeo e o Consello, do 11 de xullo, sobre o exercicio de
determinados dereitos dos accionistas de sociedades cotizadas. Desde a primeira
perspectiva pddese cualificar de lei de reforma parcial, mentres que desde a segunda
pertence a categoria das leis de incorporacion.

A reducion de custos, na lifia que xa se plasmou no Real decreto lei 13/2010, do 3 de
decembro, de actuaciéns no ambito fiscal, laboral e liberalizadoras para fomentar o
investimento e a creacién de emprego, conséguese mediante a eliminaciéon dalguns
requisitos de publicidade en prensa, oficial ou privada, que, se estiveron xustificados en
épocas pasadas, perderon significado na época presente. Entre as medidas mais
significativas destaca a relativa & forma de convocatoria da xunta xeral de socios,
xeneralizando para as sociedades andénimas o réxime vixente para as sociedades de
responsabilidade limitada. Suprimese, asi, o caracter obrigatorio da publicacion da
convocatoria no «Boletin Oficial del Registro Mercantil» e nun diario dos de maior
circulacion na provincia en que estea situado o domicilio social, coas duas unicas
excepcions de que as accions emitidas sexan ao portador ou de que se trate dunha
sociedade cotizada.

Asi mesmo, procédese a derrogacion da exixencia legal de que determinados acordos
de modificacién dos estatutos sociais se tefien que anunciar en xornais como requisito
necesario para a inscriciéon desa modificacion no Rexistro Mercantil. Tamén se suprime a
exixencia de que a disolucion da sociedade andénima se publique nun dos diarios de maior
circulacién no lugar do domicilio social. Finalmente, eliminase a obriga da publicacién no
«Boletin Oficial del Registro Mercantil», durante o periodo de liquidaciéon da sociedade
anonima, do denominado estado anual de contas.

Nesta lifha de actuacion é igualmente importante a admision de que os estatutos das
sociedades andénimas, en lugar dunha rixida estrutura do érgano de administracion,
poidan establecer dous ou mais modos de organizacion, facilitando asi que, sen
necesidade de modificar eses estatutos, a xunta xeral de accionistas poida optar

sucesivamente por aquel que considere preferible, o que supén un aforro de custos do
que ata agora so6 se beneficiaban as sociedades de responsabilidade limitada.

En materia de contas anuais, duas medidas vefien reducir o custo do seu depdsito,
facilitando o grao de cumprimento desta obriga. Por un lado, a eliminacién do requisito
regulamentario de que a sinatura dos administradores tefia que ser obxecto de
legalizacion. E, por outro lado, a supresion da publicacion no «Boletin Oficial del Registro
Mercantil» do anuncio das sociedades que cumprisen con esa obriga de depdsito, de
escasa utilidade desde a entrada en vigor da Lei 19/1989, do 25 de xullo, de reforma
parcial e adaptacion da lexislaciéon mercantil as directivas da Comunidade Econémica
Europea (CEE) en materia de sociedades. As actuais posibilidades de acceso telematico
ao Rexistro Mercantil suplen as funcidns que anos atras podia cumprir a publicacién das
listas de sociedades que depositaran as contas anuais.

E, polo que se refire a liquidacién, ponse fin a exixencia de que, na liquidacion das
sociedades andénimas, os bens inmobles se tefian que vender en poxa publica. Ainda que
a doutrina e a xurisprudencia trataron de restrinxir o ambito deste requisito, xa non existen
argumentos para mantelo por mais tempo.

Das normas de modernizacién do dereito das sociedades de capital que a Lei introduce
—procedentes da Proposta de Cédigo de Sociedades Mercantis, de 2002, redactado pola
Seccion de Dereito Mercantil da Comision Xeral de Codificacidn—, destacan duas que se
refiren ao consello de administracion: unha regula, por primeira vez nunha norma con rango
de lei, o réxime xuridico do administrador persoa xuridica, recollendo unha referencia
especifica a responsabilidade solidaria da persoa xuridica representada e do representante;
e a outra regulamenta a facultade de convocatoria do consello de administracion polos
administradores que representen, polo menos, un terzo dos compofientes do érgano, cando
o presidente, malia ter sido requirido para iso, non o tiver convocado.

En canto & eliminacién de diferenzas de réxime entre as sociedades anonimas e as
limitadas procedentes de decisions de politica lexislativa adoptadas en momentos e en
leis distintas, compre mencionar a unificaciéon do contido de determinadas disposicions.
Asi, efectiase en relacion coa convocatoria das xuntas xerais —na lifia anticipada polo
Real decreto lei 13/2010, do 3 de decembro, de actuaciéons no ambito fiscal, laboral e
liberalizadoras para fomentar o investimento e a creacion de emprego—; coa admisibilidade
tamén para as sociedades andnimas da posibilidade de introducir nos estatutos causas
de exclusion de accionistas; coa unificacion das causas legais de disolucion, aplicando a
todas as sociedades de capital a relativa & sua inactividade; coa xeneralizacién da norma
supletoria sobre conversion automatica en liquidadores dos administradores da
sociedade; e coa unificacidon do réxime xuridico dos liquidadores de sociedade cancelada.

Estas diferenzas non se puideron superar na elaboracion do texto refundido da Lei de
sociedades de capital, aprobado polo Real decreto lexislativo 1/2010, do 2 de xullo, xa que
excedian os limites da habilitacién concedida polas Cortes Xerais, como tivo ocasion de
recofecer expresamente o Consello de Estado. Supéranse agora co propésito de perfeccionar
o réxime legal das formas xuridicas preponderantes na realidade econémica espafiola.

Neste mesmo sentido lIévase a cabo a correccion da contradicidon entre o prazo que
debe mediar entre a publicacidon da convocatoria da xunta xeral de accionistas e o prazo
para a realizacién da xunta por solicitude da minoria. Asi mesmo, ampliase o ambito das
sancions das condutas prohibidas no capitulo relativo aos negocios sobre as propias
accions e participacions sociais.

Y

A Directiva 2007/36/CE do Parlamento Europeo e do Consello, do 11 de xullo, sobre o
exercicio de determinados dereitos dos accionistas de sociedades cotizadas, ten como
finalidade facilitar e promover, no ambito da Unién Europea, o exercicio dos dereitos de
informacion e voto dos accionistas das sociedades cotizadas. A través das normas

contidas nesta directiva aspirase a garantir que as xuntas xerais sexan debidamente
convocadas e que os documentos que se deben presentar a estas estean dispofibles a
tempo para que todos os accionistas, con independencia do seu lugar de residencia,
poidan adoptar unha decisién razoada no momento de emitir o voto.

A Directiva 2007/36/CE avoga por suprimir os obstaculos que dificultan o voto dos
accionistas e remover os obstaculos legais para a participacion electronica nas xuntas, a
excepcion dos necesarios para a verificacion da identidade do accionista e a seguridade
das comunicacions electrénicas. Faise especial fincapé en lles permitir aos accionistas
non residentes no Estado membro exercer os seus dereitos coa mesma facilidade que os
residentes, eliminando os obstaculos que dificultan o seu acceso a informacioén e o
exercicio do voto sen necesidade de asistir fisicamente a reunion.

Ao mesmo tempo, regulanse outras formas de participacion do accionista nas xuntas,
como a introducién de novos puntos na orde do dia da reunién, a presentacion de
propostas de acordos sobre puntos da orde do dia ou o exercicio do dereito de informacion
sobre os ditos puntos e, en fin, suprimense os obstaculos que dificultan o exercicio do
voto por representante para aqueles accionistas que optan por non acudir fisicamente a
xunta e que tampouco participan por medios telematicos.

A incorporacion do contido desta directiva €, como antes se sinalou, outra das
finalidades esenciais desta lei.

O réxime das sociedades cotizadas experimentou xa unha notable modernizacion
dentro do marco do dereito espafiol de sociedades. Dunha parte, débense destacar as
modificacions que se efectuaron a través da Lei 26/2003, do 17 de xullo, pola que se
modifican a Lei 24/1988, do 28 de xullo, do mercado de valores, e o texto refundido da Lei
de sociedades andnimas, aprobado polo Real decreto lexislativo 1564/1989, do 22 de
decembro, co fin de reforzar a transparencia das sociedades anénimas cotizadas, e da Lei
19/2005, do 14 de novembro, sobre a sociedade andénima europea domiciliada en Espania.

A primeira delas, que incorporou ao ordenamento xuridico normas prelexislativas
procedentes da xa citada Proposta de Codigo de Sociedades Mercantis de 2002, tivo un
grande impacto, mais ala das sociedades cotizadas, por ampliar o catalogo legal dos
deberes dos administradores de calquera clase de sociedade anénima.

Doutra parte, a promulgacién da Lei de sociedades de capital supuxo unha reordenacion
sistematica do réxime xuridico das sociedades cotizadas e a unificacion case completa, nun
unico texto legal, dunha disciplina ata entén dispersa no articulado do texto refundido da Lei
de sociedades andnimas, aprobado polo Real decreto lexislativo 1564/1989, do 22 de
decembro, e no titulo XII da Lei 24/1988, do 28 de xullo, do mercado de valores.

Algunhas das normas incorporadas ao dereito espafiol nos ultimos anos e algunhas
das que contén a directiva coinciden coas propostas nos ultimos anos por aquelas
comisiéns nomeadas para a mellora do bo goberno das sociedades cotizadas.

Con todo, malia os cambios normativos sinalados, quedan aspectos necesitados de mellora.
Neste sentido, a lei fai uso das posibilidades que permiten os medios electronicos dos que xa
dispofien estas sociedades, a vez que atende a necesaria garantia dos dereitos dos accionistas,
especialmente en situacions transfronteirizas tan comuns na realidade contemporanea.

\Y

A lei contén tres artigos, unha disposicién derrogatoria e seis disposicions derradeiras.
O primeiro destes artigos contén as modificacions da Lei de sociedades de capital antes
sinaladas e aqueloutras que se consideran indispensables para a adaptacion do réxime
legal as previsions da Directiva 2007/36/CE. Estas modificacions refirense a cuestions
moi concretas, previstas respectivamente no niumero 3 do artigo 177 e no artigo 197,
COMO sSON O prazo para anunciar a segunda convocatoria dunha xunta xeral que non se
realizase en primeira convocatoria e sempre que no anuncio desa primeira convocatoria
non se previse o dia de realizacidon en segunda convocatoria, € algunhas precisions no
dereito de informacion dos accionistas en relacion coas xuntas xerais.

A parte mais importante da transposicion contense no artigo segundo, que modifica o
capitulo VI e reordena os capitulos subseguintes do titulo XIV da Lei de sociedades de capital,



BOLETIN OFICIAL DEL ESTADO

Suplemento en lingua galega ao num. 184 Martes 2 de agosto de 2011

Sec. I.

relativo as especialidades da xunta xeral de accionistas das sociedades cotizadas. Este
capitulo articulase agora en duas seccidns para recoller as previsions da sinalada directiva.

Dentro deste capitulo a principal novidade é a nova seccion 2.2, dedicada ao
funcionamento da xunta xeral e que, pola sua vez, se divide en tres subsecciéns. Na
primeira subseccién establécense as suas normas xerais, que pasan por consagrar a
igualdade de trato para todos os accionistas da sociedade andnima cotizada e os
aspectos relativos as convocatorias, a sua publicidade e contido, asi como o dereito de
informacion dos accionistas. Na segunda subseccion establécense normas especiais
para a participacion nas xuntas xerais das sociedades cotizadas por medio de
representante, entre as que destaca a regulacion especifica do conflito de intereses do
representante. Na subseccion terceira establécense algunhas especialidades sobre a
votacion nas xuntas xerais das sociedades cotizadas.

Ligada a esta materia, axustase nesta lei a disposicion adicional sétima da Lei de
sociedades de capital, na que, para evitar unha interpretacién extensiva das competencias
da Comisién Nacional do Mercado de Valores, a stia funcién sancionadora non se estende
a cuestions cuxa infraccion corresponde aos érganos xudiciais.

Por ultimo, mediante unha disposicién derradeira introdicense dous novos paragrafos
no artigo 100 da Lei 24/1988, do 28 de xullo, do mercado de valores, coa finalidade de
articular un minimo réxime disciplinario neste ambito. Os tipos infractores relaciénanse:
cos incumprimentos das previsions de publicidade da convocatoria das xuntas xerais de
accionistas das sociedades cotizadas, que se regulan no novo artigo 516 do texto
refundido da Lei de sociedades de capital, e coa obriga de publicar os resultados das
votacidéns dos asuntos tratados na xunta xeral de accionistas na paxina web en cinco
dias, de acordo co disposto no artigo 525 da citada lei.

Artigo primeiro. Modificacion do texto refundido da Lei de sociedades de capital,
aprobado polo Real decreto lexislativo 1/2010, do 2 de xullo.

Un. Introducese un novo artigo 11 bis, coa seguinte redaccion:
«Artigo 11 bis. Sede electrénica.

1. A creacion dunha paxina web corporativa debera ser acordada pola xunta
xeral da sociedade. O acordo de creacién debera ser inscrito no Rexistro Mercantil
ou ben ser notificado a todos os socios.

A supresion e traslado da paxina web da sociedade podera ser acordada polo
oérgano de administracion, salvo disposicion estatutaria en contrario. O dito acordo
deberase inscribir no Rexistro Mercantil ou ser notificado a todos os socios e, en
todo caso, farase constar na propia paxina web suprimida ou trasladada, durante
os trinta dias posteriores & adopcion do dito acordo de traslado ou supresion.

2. Sera por conta dos administradores a proba da certeza do feito da insercion
de contidos na web e da data en que se fixeron. Para acreditar o mantemento do
dito contido durante o prazo de vixencia, sera suficiente a manifestacion dos
administradores que podera ser desvirtuada polo prexudicado mediante calquera
proba admisible en dereito.»

Dous. Aalinea e) do artigo 23 queda redactada como segue:

«e) O modo ou modos de organizar a administracién da sociedade, o niumero
de administradores ou, polo menos, 0 nimero maximo € 0 minimo, asi como o
prazo de duracién do cargo e o sistema de retribucién, se a tiveren.

Nas sociedades comanditarias por accions expresarase, ademais, a identidade
dos socios colectivos.»

Tres. Aalinea f) do nimero 1 do artigo 56 queda redactada como segue:

«f) Por non se expresar nos estatutos a cifra do capital social.»

Catro. O numero 1 do artigo 72 queda redactado como segue:

«1. As adquisicions de bens a titulo oneroso realizadas por unha sociedade
anonima desde o outorgamento da escritura de constitucion ou de transformacién
neste tipo social e ata dous anos da sua inscricion no Rexistro Mercantil deberan
ser aprobadas pola xunta xeral de accionistas se o importe daquelas fose, polo
menos, da décima parte do capital social.»

Cinco. O numero 2 do artigo 149 pasa a ter a seguinte redaccion:

«2. O disposto no niumero anterior non se aplicara as operaciéns feitas no
ambito das actividades ordinarias dos bancos e demais entidades de crédito. Estas
operacions, non obstante, deberan cumprir o requisito a que se refire a alinea c) do
artigo anterior.»

Seis. O numero 1 do artigo 157 queda redactado como segue:

«1. Reputarase infraccién o incumprimento das obrigas ou a vulneracién das
prohibiciéns establecidas neste capitulo.»

Sete. O paragrafo segundo do artigo 168 queda redactado como segue:

«Neste caso, a xunta xeral debera ser convocada para a sua celebracién dentro
dos dous meses seguintes a data en que se tivesen requirido notarialmente os
administradores para convocala, e na orde do dia deberanse incluir necesariamente
os asuntos que fosen obxecto de solicitude.»

Oito. O artigo 173 queda redactado da seguinte forma:

«1. Salvo disposicidn contraria dos estatutos, a xunta xeral sera convocada
mediante anuncio publicado no “Boletin Oficial del Registro Mercantil” e na paxina
web da sociedade. Con caracter voluntario e adicional a esta Ultima ou cando a
sociedade non tefia paxina web, a convocatoria publicarase nun dos diarios de
maior circulacién na provincia en que estea situado o domicilio social.

2. Os estatutos poderan establecer que a convocatoria se realice mediante
anuncio publicado na paxina web da sociedade ou por calquera procedemento de
comunicacion, individual e escrita, que asegure a recepcion deste por todos os
socios no domicilio designado para o efecto ou no que conste na documentacién
da sociedade. No caso de socios que residan no estranxeiro, os estatutos poderan
prever que s6 seran individualmente convocados de teren designado un lugar do
territorio nacional para notificacions.

Con caracter voluntario e adicional, a convocatoria poderase publicar nun dos
diarios de maior circulacion na provincia en que estea situado o domicilio social.

3. Por excepcién ao disposto no niumero anterior, no caso de sociedade
andénima con accions ao portador, a convocatoria deberase realizar, polo menos,
mediante anuncio no “Boletin Oficial del Registro Mercantil”.»

Nove. O artigo 174 queda redactado como segue:

«En todo caso, a convocatoria expresara o nome da sociedade, a data e hora
da reunion, a orde do dia, en que figuraran os asuntos que se van tratar, e o cargo
da persoa ou persoas que realicen a convocatoria.»

Dez. O numero 3 do artigo 177 queda redactado como segue:

«3. Se a xunta xeral debidamente convocada, calquera que sexa a sua clase,
non se puider realizar en primeira convocatoria nin estiver previsto no anuncio a
data da segunda, a celebracion desta debera ser anunciada, coa mesma orde do
dia e os mesmos requisitos de publicidade que a primeira, dentro dos quince dias

seguintes a data da xunta non celebrada e con polo menos dez dias de antelacién
a data fixada para a reunion.»

Once. O numero 4 do artigo 197 queda redactado como segue:

«4. Non procedera a denegacion de informacion cando a solicitude estea
apoiada por accionistas que representen, polo menos, o vinte e cinco por cento do
capital social. Os estatutos poderan fixar unha porcentaxe menor, sempre que sexa
superior ao cinco por cento do capital social.»

Doce. Introducese o artigo 212 bis, coa seguinte redaccion:
«Artigo 212 bis. Administrador persoa xuridica.

1. En caso de ser nomeado administrador unha persoa xuridica, sera
necesario que esta designe unha soa persoa natural para o exercicio permanente
das funcions propias do cargo.

2. A revogacion do seu representante pola persoa xuridica administradora
non producira efecto mentres non designe a persoa que o substitua. Esta
designacion inscribirase no Rexistro Mercantil nos termos previstos no artigo 215.»

Trece. O artigo 246 queda redactado como segue:

«Artigo 246. Convocatoria do consello de administracion.

1. O consello de administracion sera convocado polo seu presidente ou o que
faga as suas veces.

2. Os administradores que constitian polo menos un terzo dos membros do
consello poderan convocalo, indicando a orde do dia, para a sua celebracion na
localidade onde radique o domicilio social, se, logo de peticion ao presidente, este
sen causa xustificada non tiver feito convocatoria no prazo dun mes.»

Catorce. Aredaccion do numero 1 do artigo 264 pasa a ser a seguinte:

«1. A persoa que deba exercer a auditoria de contas sera nomeada pola
xunta xeral antes de que finalice o exercicio que se vai auditar, por un periodo de
tempo inicial, que non podera ser inferior a tres anos nin superior a nove, contado
desde a data en que se inicie o primeiro exercicio que se vai auditar, sen prexuizo
do disposto na normativa reguladora da actividade de auditoria de contas respecto
a posibilidade de prérroga.»

Quince. O artigo 279 queda redactado como segue:

«Artigo 279. Depdsito das contas.

1. Dentro do mes seguinte & aprobacion das contas anuais, os administradores
da sociedade presentaran, para o seu depdsito no Rexistro Mercantil do domicilio
social, certificacion dos acordos da xunta de socios de aprobacién das ditas contas,
debidamente asinadas, e de aplicacién do resultado, asi como, de ser o caso, das
contas consolidadas, @ que se xuntara un exemplar de cada unha delas. Os
administradores presentaran tamén, se for obrigatorio, o informe de xestion e o
informe do auditor, cando a sociedade estea obrigada a auditoria ou esta for
acordada por peticidon da minoria.

2. Se algun ou varios dos documentos que integran as contas anuais se
tiveren formulado en forma abreviada, farase constar asi na certificaciéon, con
expresion da causa.»

Dezaseis. O artigo 281 queda redactado como segue:

«Calquera persoa podera obter informacion do Rexistro Mercantil de todos os
documentos depositados.»

Dezasete. A alinea a) do numero 1 do artigo 346 queda redactada como segue:

«a) Substitucion ou modificacion substancial do obxecto social.»
Dezaoito. Introdudcese un novo artigo 348 bis que queda redactado como segue:

«Artigo 348 bis. Dereito de separaciéon en caso de falta de distribucién de
dividendos.

1. Apartir do quinto exercicio contado desde a inscricion no Rexistro Mercantil
da sociedade, o socio que votase a favor da distribucion dos beneficios sociais tera
dereito de separacion no caso de que a xunta xeral non acordase a distribucion
como dividendo de, polo menos, un terzo dos beneficios propios da explotacion do
obxecto social obtidos durante o exercicio anterior, que sexan legalmente
repartibles.

2. O prazo para o exercicio do dereito de separacién sera dun mes contado
desde a data en que se realizase a xunta xeral ordinaria de socios.

3. O disposto neste artigo non sera de aplicacion as sociedades cotizadas.»

Dezanove. O artigo 351 queda redactado como segue:
«Artigo 351. Causas estatutarias de exclusién de socios.

Nas sociedades de capital, co consentimento de todos os socios, poderanse
incorporar aos estatutos causas determinadas de exclusiéon ou modificarse ou
suprimirse as que figurasen neles con anterioridade.»

Vinte. No artigo 363 suprimese 0 niumero 2, reenumérase 0 numero 3, que pasa a
ser 0 2, e daselle a seguinte redaccién ao numero 1:

«1. Asociedade de capital deberase disolver:

a) Polo cesamento no exercicio da actividade ou actividades que constitian o
obxecto social. En particular, entenderase que se produciu o cesamento tras un
periodo de inactividade superior a un ano.

b) Pola conclusién da empresa que constitia o seu obxecto.

c) Pola imposibilidade manifesta de conseguir o fin social.

d) Pola paralizacién dos 6rganos sociais de modo que resulte imposible o seu
funcionamento.

e) Por perdas que deixen reducido o patrimonio neto a unha cantidade inferior
a metade do capital social, a non ser que este se aumente ou se reduza na medida
suficiente, e sempre que non sexa procedente solicitar a declaracién de concurso.

f) Por reducién do capital social por debaixo do minimo legal, que non sexa
consecuencia do cumprimento dunha lei.

g) Porque o valor nominal das participaciéns sociais sen voto ou das accions
sen voto excedese a metade do capital social desembolsado e non se restablecese
a proporcion no prazo de dous anos.

h) Por calquera outra causa establecida nos estatutos.»

Vinte e un. O artigo 369 queda redactado como segue:

«Adisolucién da sociedade inscribirase no Rexistro Mercantil. O rexistrador mercantil
remitira de oficio, de forma telematica e sen custo adicional ningun, a inscricion da
disolucién ao “Boletin Oficial del Registro Mercantil” para a sua publicacion.»

Vinte e dous. O artigo 376 queda redactado como segue:

«1. Salvo disposicion contraria dos estatutos ou, no seu defecto, en caso de
nomeamento dos liquidadores pola xunta xeral de socios que acorde a disolucion
da sociedade, os que fosen administradores no momento da disolucién da
sociedade quedaran convertidos en liquidadores.

2. Nos casos en que a disolucion fose consecuencia da apertura da fase de
liquidacién da sociedade en concurso de acredores, non procedera o nomeamento
dos liquidadores.»

Vinte e tres. No artigo 387 suprimese o numero segundo, quedando o numero
primeiro como unico paragrafo do artigo.
Vinte e catro. O numero 2 do artigo 388 queda redactado como segue:

«2. Se a liquidacién se prolonga por un prazo superior ao previsto para a
aprobacion das contas anuais, os liquidadores presentaranlle a xunta xeral, dentro dos
seis primeiros meses de cada exercicio, as contas anuais da sociedade e un informe
pormenorizado que permitan apreciar con exactitude o estado da liquidacion.»

Vinte e cinco. O artigo 397 queda redactado como segue:

«Os liquidadores seran responsables ante os socios e os acredores de calquera
prexuizo que lles tivesen causado con dolo ou culpa no desempefio do seu cargo.»

Vinte e seis. O numero 1 do artigo 435 queda redactado como segue:

«1. Na sua constitucién, a denominacién da sociedade nova empresa estara
formada polos dous apelidos e 0 nome dun dos socios fundadores seguidos dun codigo
alfanumérico que permita a identificacion da sociedade de maneira Unica e inequivoca.»

Vinte e sete. O numero 1 do artigo 443 queda redactado como segue:

«1. O capital da sociedade nova empresa non podera ser inferior a tres mil
euros nin superior a cento vinte mil euros.»

Artigo segundo. Modificacién do capitulo VI e reordenacién dos capitulos VIl a IX do
titulo X1V do texto refundido da Lei de sociedades de capital, aprobado polo Real
decreto lexislativo 1/2010, do 2 de xullo.

Un. Engadese unha nova seccion 1.2 ao capitulo VI, integrada polos actuais artigos
512 e 513, coa seguinte rubrica:

«Seccién 1.2 O regulamento da xunta xeral»

Dous. Os actuais artigos 514 e 515 pasan a ser os artigos 526 e 527 dentro da
subseccion 3.2 da seccion 2.2 do capitulo VI; os actuais artigos 516 a 526 pasan a ser os
artigos 528 a 538; o artigo 528 pasa a ser o artigo 539 e a seccién 3.2 do capitulo IX
reenumérase como seccion 2.2

Tres. Engadese unha nova seccion 2.2 ao capitulo VI co seguinte contido:

«Seccion 2.2 Funcionamento da xunta xeral

Subseccién 1.2 Disposicidns xerais
Artigo 514. Igualdade de trato.
As sociedades andénimas cotizadas garantiran, en todo momento, a igualdade

de trato de todos os accionistas que se achen na mesma posicién, no que se refire
a informacioén, a participacion e o exercicio do dereito de voto na xunta xeral.

Artigo 515. Prazo de convocatoria das xuntas xerais extraordinarias.

1. Cando a sociedade lles ofreza aos accionistas a posibilidade efectiva de
votaren por medios electrénicos accesibles a todos eles, as xuntas xerais
extraordinarias poderan ser convocadas cunha antelacion minima de quince dias.

2. Areducion do prazo de convocatoria requirira un acordo expreso adoptado
en xunta xeral ordinaria por, polo menos, dous terzos do capital subscrito con
dereito a voto, e cuxa vixencia non podera superar a data de celebracién da
seguinte.

Artigo 516. Publicidade da convocatoria.

1. A sociedade andnima cotizada esta obrigada a anunciar a convocatoria da
sUa xunta xeral, ordinaria ou extraordinaria, de modo que se garanta un acceso a
informacion rapido e non discriminatorio entre todos os accionistas. Para tal fin,
garantiranse medios de comunicacion que aseguren a difusion publica e efectiva
da convocatoria, asi como o acceso gratuito a esta por parte dos accionistas en
toda a Union Europea.

2. A difusion do anuncio de convocatoria farase utilizando, polo menos, os
seguintes medios:

a) O “Boletin Oficial del Registro Mercantil” ou un dos diarios de maior
circulacion en Espafia.

b) A paxina web da Comision Nacional do Mercado de Valores.

c) A paxina web da sociedade convocante.

Artigo 517. Contido do anuncio de convocatoria.

1. O anuncio da convocatoria de xunta xeral de sociedade cotizada, ademais
das menciéns legalmente exixibles con caracter xeral, expresara a data en que o
accionista debera ter rexistradas ao seu nome as accions para poder participar e
votar na xunta xeral, o lugar e a forma en que se pode obter o texto completo dos
documentos e propostas de acordo, e o enderezo da paxina web da sociedade en
que estara dispofible a informacion.

2. Ademais, o anuncio debera conter unha informacién clara e exacta dos
tramites que os accionistas deberan seguir para participaren e emitiren o seu voto
na xunta xeral, incluindo, en particular, os seguintes extremos:

a) O dereito a solicitar informacién, a incluir puntos na orde do dia e a
presentar propostas de acordo, asi como o prazo de exercicio. Cando se faga
constar que na paxina web da sociedade se pode obter informacion mais detallada
sobre tales dereitos, o anuncio poderase limitar a indicar o prazo de exercicio.

b) O sistema para a emisiéon de voto por representacion, con especial
indicacion dos formularios que se deban utilizar para a delegacion de voto e dos
medios que se deban empregar para que a sociedade poida aceptar unha
notificacién por via electrénica das representacions conferidas.

c) Os procedementos establecidos para a emision do voto a distancia, sexa
por correo ou por medios electronicos.

Artigo 518. Informacién xeral previa & xunta.

Desde a publicacion do anuncio de convocatoria e ata a celebracién da xunta
xeral, a sociedade debera publicar ininterrompidamente na sua paxina web, polo
menos, a seguinte informacion:

a) O anuncio da convocatoria.
b) O numero total de accions e dereitos de voto na data da convocatoria,
desagregados por clases de accions, se existisen.

c) Os documentos que se presentaran a xunta xeral e, en particular, os
informes de administradores, auditores de contas e expertos independentes.

d) Os textos completos das propostas de acordo ou, no caso de non existiren,
un informe dos 6rganos competentes, en que se comente cada un dos puntos da
orde do dia. A medida que se reciban, incluiranse tamén as propostas de acordo
presentadas polos accionistas.

e) Os formularios que se deberan utilizar para o voto por representacion e a
distancia, salvo cando sexan enviados directamente pola sociedade a cada
accionista. No caso de que non se poidan publicar no sitio da internet por causas
técnicas, a sociedade debera indicar no sitio da internet como obter os formularios
en papel, que debera enviar a todo accionista que o solicite.

Artigo 519. Dereito a completar a orde do dia e a presentar novas propostas de
acordo.

1. Os accionistas que representen polo menos o cinco por cento do capital
social poderan solicitar que se publique un complemento a convocatoria da xunta
xeral ordinaria, incluindo un ou mais puntos na orde do dia, sempre que 0s novos
puntos vaian acompanados dunha xustificacion ou, de ser o caso, dunha proposta
de acordo xustificada. En ningin caso se podera exercer ese dereito respecto a
convocatoria de xuntas xerais extraordinarias.

O exercicio deste dereito deberase efectuar mediante notificacion que faga fe,
que se debera recibir no domicilio social dentro dos cinco dias seguintes a
publicacién da convocatoria. O complemento deberase publicar con quince dias de
antelacion como minimo a data establecida para a reunién da xunta. A falta de
publicacién en prazo do complemento sera causa de nulidade da xunta.

2. Os accionistas que representen polo menos o cinco por cento do capital
social poderan, no mesmo prazo sinalado no numero anterior, presentar propostas
fundamentadas de acordo sobre asuntos xa incluidos ou que se deban incluir na
orde do dia da xunta convocada. A sociedade asegurara a difusion destas
propostas de acordo e da documentacion que, de ser o caso, se achegue entre o
resto dos accionistas, de conformidade co disposto na alinea d) do artigo anterior.

Artigo 520. Exercicio do dereito de informacion do accionista.

1. O exercicio do dereito de informacién dos accionistas réxese polo previsto
no artigo 197. Ademais, os accionistas poderanlles solicitar aos administradores,
por escrito ata o sétimo dia anterior ao previsto para a celebraciéon da xunta, ou
verbalmente durante a sua celebracion, as aclaracions que estimen precisas
acerca da informacion accesible ao publico que a sociedade lle tivese facilitado a
Comisién Nacional do Mercado de Valores desde a celebracion da udltima xunta
xeral e acerca do informe do auditor.

2. Os administradores non estaran obrigados a responder a preguntas
concretas dos accionistas cando, con anterioridade a sua formulacién, a
informacion solicitada estea clara e directamente dispofible para todos os
accionistas na paxina web da sociedade baixo o formato pregunta-resposta.

Artigo 521. Participacion a distancia.

1. A participacidon na xunta xeral e o voto das propostas sobre puntos
comprendidos na orde do dia de calquera clase de xunta xeral poderan ser
delegados ou exercidos directamente polo accionista mediante correspondencia
postal, electrénica ou calquera outro medio de comunicacién a distancia, nos
termos que establezan os estatutos da sociedade, sempre que se garanta
debidamente a identidade do suxeito que participa ou vota e a seguridade das
comunicacions electrénicas.

2. De conformidade co que se dispofia nos estatutos, o regulamento da xunta
xeral podera regular o exercicio a distancia de tales dereitos, incluindo, en especial,
algunha ou todas as formas seguintes:

a) Atransmision en tempo real da xunta xeral.

b) A comunicacién bidireccional en tempo real para que os accionistas se
poidan dirixir & xunta xeral desde un lugar distinto ao da sua celebracion.

¢) Un mecanismo para exercer o voto antes ou durante a xunta xeral sen
necesidade de nomear un representante que estea fisicamente presente na xunta.

Subseccién 2.2 Participacion na xunta por medio de representante
Artigo 522. A representacion do accionista na xunta xeral.

1. As clausulas estatutarias que limiten o dereito do accionista a se facer
representar por calquera persoa nas xuntas xerais seran nulas. Non obstante, os
estatutos poderan prohibir a substitucién do representante por un terceiro, sen
prexuizo da designacion dunha persoa fisica cando o representante sexa unha
persoa xuridica.

2. En caso de que se emitisen instruciéns por parte do accionista
representado, o representante emitira o voto conforme estas e tera a obriga de
conservar as ditas instruciéons durante un ano desde a celebraciéon da xunta
correspondente.

3. O nomeamento do representante polo accionista e a notificacién do
nomeamento & sociedade poderanse realizar por escrito ou por medios
electronicos. A sociedade establecera o sistema para a notificacion electrénica do
nomeamento, cos requisitos formais, necesarios e proporcionados para garantir a
identificacion do accionista e do representante ou representantes que designe. O
disposto neste numero sera de aplicacidon & revogaciéon do nomeamento do
representante.

4. O representante podera ter a representacién de mais dun accionista sen
limitacion en canto ao numero de accionistas representados. Cando un
representante tefia representacions de varios accionistas, podera emitir votos de
signo distinto en funcion das instruciéns dadas por cada accionista.

5. En todo caso, o numero de accidons representadas computarase para a
valida constituciéon da xunta.

Artigo 523. Conflito de intereses do representante.

1. Antes do seu nomeamento, o representante debera informar con detalle ao
accionista de se existe situacion de conflito de intereses. Se o conflito fose posterior ao
nomeamento e non se advertise 0 accionista representado da sta posible existencia,
debera informalo diso inmediatamente. En ambos os casos, de non ter recibido novas
instrucions de voto precisas para cada un dos asuntos sobre os que o representante
tefia que votar en nome do accionista, deberase abster de emitir o voto.

2. Pode existir un conflito de intereses para os efectos deste artigo, en
particular, cando o representante se encontre nalgunha destas situacions:

a) Que sexa un accionista de control da sociedade ou unha entidade
controlada por el.

b) Que sexa un membro do 6rgano de administracién, de xestién ou de
supervision da sociedade ou do accionista de control ou dunha entidade controlada por
este. No caso de que se trate dun administrador, aplicarase o disposto no artigo 526.

¢) Que sexa un empregado ou un auditor da sociedade, do accionista de
control ou dunha entidade controlada por este.

d) Que sexa unha persoa fisica vinculada coas anteriores. Consideraranse
persoas fisicas vinculadas: o conxuxe ou quen o fose dentro dos dous anos

anteriores, ou as persoas que convivan con analoga relacion de afectividade ou
convivisen habitualmente dentro dos dous anos anteriores, asi como os
ascendentes, descendentes e irmans e os seus coénxuxes respectivos.

Artigo 524. Relacioéns entre o intermediario financeiro e 0s seus clientes para os
efectos do exercicio de voto.

1. Unha entidade que preste servizos de investimento, na sua condicion de
intermediario financeiro profesional, podera exercer o dereito de voto nunha
sociedade andénima cotizada, en nome do seu cliente, persoa fisica ou xuridica,
cando este lle atribua a sua representacion.

2. No suposto que se recolle neste artigo, un intermediario financeiro podera,
en nome dos seus clientes, exercer o voto en sentido diverxente en cumprimento
de instrucions de voto diferentes, se asi as tivese recibido. Para iso, tera que lle
comunicar a sociedade emisora, nos termos previstos no numero 4 deste artigo, o
sentido en que emitira o voto.

3. O intermediario financeiro podera delegar o voto a un terceiro designado
polo cliente, sen que se poida limitar o numero de delegaciéns outorgadas, salvo
prohibicién estatutaria.

4. Os intermediarios que reciban representacions deberanlle comunicar a
sociedade emisora, dentro dos sete dias anteriores a data prevista para a
celebracion da xunta, unha lista en que indiquen a identidade de cada cliente, o
numero de accidns respecto das cales exerce o dereito de voto no seu nome, asi
como as instrucions de voto que o intermediario recibise, de ser o caso.

Subseccion 3.2 Votacion de acordos
Artigo 525. Resultado das votacions.

1. Para cada acordo sometido a votacion da xunta xeral deberase determinar,
como minimo, o numero de accions respecto das que se emitisen votos validos, a
proporcion de capital social representado polos ditos votos, 0 numero total de votos
validos, o numero de votos a favor e en contra de cada acordo e, de ser o caso, o
numero de abstencions.

2. Os acordos aprobados e o resultado das votacions publicaranse integros
na paxina web da sociedade dentro dos cinco dias seguintes a finalizacion da xunta
xeral.»

Catro. O que pasa a ser artigo 526 queda redactado da seguinte maneira:

«Artigo 526. Exercicio do dereito de voto por administrador en caso de solicitude
publica de representacion.

1. Ademais de cumprir os deberes previstos no numero 1 do artigo 523, no
caso de que os administradores dunha sociedade anénima cotizada, ou outra
persoa por conta ou en interese de calquera deles, formulasen solicitude publica de
representacion, o administrador que a obtefia non podera exercer o dereito de voto
correspondente as accions representadas naqueles puntos da orde do dia nos
cales se encontre en conflito de intereses, salvo que tivese recibido do representado
instrucions de voto precisas para cada un dos ditos puntos conforme o artigo 522.
En todo caso, entenderase que o administrador se encontra en conflito de intereses
respecto das seguintes decisiéns:

a) O seu nomeamento, reeleccién ou ratificacion como administrador.
b) A sua destitucion, separacion ou cesamento como administrador.
c) O exercicio contra el da accién social de responsabilidade.

d) A aprobacioén ou ratificaciéon, cando proceda, de operacions da sociedade
co administrador de que se trate, sociedades controladas por el ou as cales el
represente ou persoas que actuen pola sua conta.

2. A delegacion podera tamén incluir aqueles puntos que, mesmo non
previstos na orde do dia da convocatoria, sexan tratados, por asi permitilo a lei, na
xunta, aplicandose tamén nestes casos o previsto no numero anterior.

3. O establecido neste artigo sera de aplicacion aos membros do consello de
control dunha sociedade anénima europea domiciliada en Espafia que optase polo
sistema dual.»

Artigo terceiro. Modificacion da disposicién adicional sétima do texto refundido da Lei de
sociedades de capital, aprobado polo Real decreto lexislativo 1/2010, do 2 de xullo.

A disposicion adicional sétima queda redactada como segue:

«Disposicién adicional sétima. Competencias supervisoras da Comisién Nacional
do Mercado de Valores.

As disposicidns contidas nos artigos 512, 513, 525.2, 526, 528 a 534, 538 e
539 do titulo XIV deste texto refundido forman parte das normas de ordenacion e
disciplina do mercado de valores, cuxa supervision lle corresponde a Comisién
Nacional do Mercado de Valores, de conformidade co disposto no titulo VIl da Lei
24/1988, do 28 de xullo, do mercado de valores.

A Comision Nacional do Mercado de Valores sera competente para incoar e instruir
os expedientes sancionadores a que dean lugar os incumprimentos das obrigas
establecidas nos artigos indicados no paragrafo anterior, de acordo co disposto nos
artigos 95 e seguintes da Lei 24/1988, do 28 de xullo, do mercado de valores.»

Disposicion derrogatoria Unica. Derrogaciéon de normas legais.

Quedan derrogados os artigos 289 e 527 e a rubrica da seccion 2.2 do capitulo 1X do
titulo XIV do texto refundido da Lei de sociedades de capital, aprobado polo Real decreto
lexislativo 1/2010, do 2 de xullo.

Disposicién derradeira primeira. Modificacién da Lei 24/1988, do 28 de xullo, do mercado
de valores.

Engadense os paragrafos b ter) e b quater) no artigo 100 da Lei 24/1988, do 28 de
xullo, do mercado de valores, coa seguinte redaccion:

«b ter) O incumprimento das obrigas establecidas no artigo 516 do texto
refundido da Lei de sociedades de capital, aprobado polo Real decreto lexislativo
1/2010, do 2 de xullo.

b quater) O incumprimento das obrigas establecidas no artigo 525.2 do texto
refundido da Lei de sociedades de capital, aprobado polo Real decreto lexislativo
1/2010, do 2 de xullo.»

Disposicion derradeira segunda. Modificacion da Lei 35/2003, do 4 de novembro, de
instituciéns de investimento colectivo.

Engadese unha nova disposicion adicional cuarta a Lei 35/2003, do 4 de novembro,
de instituciéns de investimento colectivo coa seguinte redaccion:

«Disposicién adicional cuarta. Documento cos datos fundamentais para o
investidor.

Para aquelas instituciéns de investimento colectivo das descritas na alinea a)
do numero 1 do artigo 2 desta lei que tefian a consideracion de institucidns de

investimento colectivo financeiras, coa excepcion das que figuren inscritas no
Rexistro de Institucions de Investimento Colectivo de Investimento Libre ou no
Rexistro de Instituciéns de Investimento Colectivo de Institucidns de Investimento
Colectivo de Investimento Libre da Comisién Nacional do Mercado de Valores, o
documento de datos fundamentais para o investidor a que fai referencia o
Regulamento (UE) n° 583/2010 da Comision Europea, do 1 de xullo de 2010, polo
que se establecen disposiciéns de aplicacion da Directiva 2009/65/CE do
Parlamento Europeo e do Consello no que atinxe aos datos fundamentais para o
investidor e as condicidns que se deben cumprir ao se facilitar estes datos ou o
folleto nun soporte duradeiro distinto do papel ou a través dun sitio web, sera
exixible desde o 1 de xullo de 2011, en substitucién do folleto simplificado. O
documento de datos fundamentais para o investidor deberase axustar no seu
contido ao citado regulamento da Comision Europea.

As institucions de investimento colectivo a que se refire esta disposicion que
cumpran cos requisitos da Directiva 2009/65/CE do Parlamento Europeo e do
Consello, do 13 de xullo, pola que se coordinan as disposiciéns legais,
regulamentarias e administrativas sobre determinados organismos de investimento
colectivo en valores mobiliarios, disporan do prazo dun ano a partir do 1 de xullo de
2011 para adaptaren o seu folleto simplificado ao documento de datos fundamentais
para o investidor. A partir do 1 de xullo de 2011, a aquelas instituciéns de
investimento colectivo comprendidas no ambito de aplicacién desta disposicién que
sexan de nova creacion ou cuxo folleto se actualice por solicitude da propia
institucion de investimento colectivo ou da sua sociedade xestora, resultaralles
exixible o documento de datos fundamentais para o investidor.

En relacién con aquelas instituciéns de investimento colectivo as cales lles
resulte de aplicacién esta disposicion adicional, todas as referencias a forma e ao
contido do folleto simplificado contidas nesta lei deberanse entender realizadas ao
documento de datos fundamentais para o investidor, sempre que iso non
contravefia o disposto no mencionado Regulamento da Comisién Europea.»

Disposicién derradeira terceira. Modificacién dos numeros 4 e 5 do artigo 34 da Lei
3/2009, do 3 de abril, sobre modificaciéns estruturais das sociedades mercantis.

Os numeros 4 e 5 do artigo 34 quedan redactados como segue:

«4. O informe do experto ou dos expertos estara dividido en dlas partes: na
primeira deberan expor os métodos seguidos polos administradores para establecer
o tipo de troco das accidns, participacions ou cotas dos socios das sociedades que
se extinguen, explicar se eses métodos son adecuados, con expresion dos valores
aos cales conducen e, de existiren, as dificultades especiais de valoracién, e
manifestar a opiniéon de se o tipo de troco estd ou non xustificado; e, na segunda,
deberan manifestar a opinién de se o patrimonio achegado polas sociedades que
se extinguen é igual, polo menos, ao capital da nova sociedade ou ao importe do
aumento do capital da sociedade absorbente.

5. O contido do informe do experto ou dos expertos sobre o proxecto de
fusion estaré integrado unicamente pola segunda parte nos seguintes casos:

a) Cando, en todas as sociedades que participen na fusion, asi o acordasen
todos os socios con dereito de voto e, ademais, todas as persoas que, de ser o
caso, segundo a lei ou os estatutos sociais, fosen titulares dese dereito.

b) Cando a sociedade absorbente fose titular de forma directa ou indirecta de
todas as acciodns ou participacions en que se divida o capital social da sociedade
ou sociedades absorbidas.»

Disposicion derradeira cuarta. Titulo competencial.

Esta lei ditase ao abeiro do disposto no artigo 149.1. 6.2, 11.2 e 13.2 da Constitucion.

Disposicién derradeira quinta. Incorporacion da Directiva 2007/36/CE do Parlamento
Europeo e do Consello, do 11 de xullo, sobre o exercicio de determinados dereitos
dos accionistas de sociedades cotizadas.

Esta lei incorpora ao ordenamento xuridico espafiol a Directiva 2007/36/CE do
Parlamento Europeo e do Consello, do 11 de xullo, sobre o exercicio de determinados
dereitos dos accionistas de sociedades andnimas cotizadas.

Disposicién derradeira sexta. Entrada en vigor.

Esta lei entrara en vigor aos dous meses da sua publicacion no «Boletin Oficial del
Estado».

Por tanto,

Mando a todos os espafiois, particulares e autoridades, que cumpran e fagan cumprir
esta lei.

Madrid, 1 de agosto de 2011.
JUAN CARLOS R.

O presidente do Goberno,
JOSE LUIS RODRIGUEZ ZAPATERO

